
DARASA LA SITA










B01   KISWAHILI




MUDA:  Saa  1  dakika  40

Jaza  pengo  kwa  neno  mwafaka
Wakati  fulani  mvua  ilinyesha__1__siku  __2__sana  na  __3__mioto__4__nchini,  kwa  hiyo  watu  hawakuweza
kupika  chakula.	Walifahamu  kwamba__5__sana  ng’ambo__6__ziwa,  moto  uliweza  kupatikana,  lakini  ilikuwa
safari__7__sana na ngumu.  __8__, ilikuwa hatari kwa __9__kwenda huko, kwani ilisemekana kwamba yeyote aliyejaribu
kwenda__10__hakurudi.
Watu  hawakufahamu__11__kufanya  mpaka  siku__12__mtu  mmoja  jasiri  aliamua  kujaribu  safari__13__.
Alichukua mtumbwi akaondoka zake kuvuka ziwa, na wale aliowaacha walimwombea sana__14__salama na __15__
na moto.

1. A.  na	B.  ya	C.  mwa	D.  kwa
2.A. mengi	B. nyingi	C. mingi	D. wengi
3.A. kuuzima	B. kuazima	C. kuzima	D. kusima
4.A.  yote	B. zote	C.  wote	D. yoyote
5.A. bali	B. mbali	C. mbari	D. bari
6.A.  mwa	B. za	C.  ya	D. la
7.A.  refu	B. revu	C. ndefu	D. ndevu
8.A. itoshe	B. isitoshe	C. yatosha	D. haitoshi
9.A.  yeyote	B. yoyote	C. zozote	D.  wowote
10.A.huku	B. hapo	C. humo	D. huko
11.A.  ya	B. za	C. la	D.  mwa
12.A.  moja	B. mmoja	C. lolote	D. zozote
13. A. huyo	B. hiyo	D. hao	D. hilo
14.A.  aifike	B. asifike	C. afike	D.  aruke
15.A. kurudi	B. kuenda	C. kuchomwa	D. kuzima

Kutoka nambari 16 - 30, jibu kulingana na maagizo
16.	Masalkheri ni salamu za wakati gani?
A. asubuhi	B. mchana
C. usiku	D. adhuhuri
17.	Neno kasisi liko katika ngeli gani?
A. LI-YA	B. U-I
C. A-WA	D. YA-YA
Tumia kiambishi ngeli mwafaka kujaza pengo
18.	Kiamboni _______ namoimbwa ni mwetu
A. ku	B. pa
C. mu	D. m
19.	Urefu wake______namsaidia mchezoni
A. ku	B. hu
C. tu	D. zi
Chagua jibu sahihi
20.	Mtoto wa umbu huitwa______
A. kiluwiluwi	B. mpwa
C. kinengwe	D. shibli
21.	Mahindi yaliyokaangwa huitwa uketo au_____
A. pure	B. bizi
C. bisi	D. mbisi

Kamilisha methali zifuatazo
22.       Mtegemea nundu_______
A. hukuza nundu          B. haachi kunona
C. hula ngamia             D. huitwa kibyongo
23.       Wanja wa manga si dawa ya_____
A. ukimwi                    B. meno
C. macho                     D. chongo
Kamilisha nomino za aria
24.       Vibamzo vya_____
A. batata                      B. yugwa
C. mihogo                    D. nafaka
25.       Mkungu wa _____
A. ndizi                        B. manoti
C. nyota                       D. nguo
26.       Kamilisha tashbihi. nuka kama_______
A. ruhani                      B. marashi
C. kisonzo                   D. mchuzi
27.       Andika kinyume cha sentensi ifuatayo
“Serikali yetu usiichezee, ina mkono mrefu”
A. Serikali yetu usiichezee haina mkono mrefu
B. Serikali yetu ichezee ina mkono mrefu
C. Serikali yetu usiichezee ina mkono mfupi
D. Serikali yetu ichezee haina mkono mfupi

28.	Kanusha sentensi ifuatayo
Andikeni barua rasmi
A. Andikeni barua si rasmi
B. Msiandike barua rasmi
C. Andikeni barua ya kindugu
D. Msiandike barua ya kidugu





29.       Msima wa jua kali huitwa_______
A. kipupwe                  B. kiangazi
C. gharika                    D. masika
30.       Ningalicheka (kanusha)
A. Ningecheka             B. Nisingelicheka
C. Ningelicheka           D. Nisingalicheka.


Soma taarifa ifuatayo kisha ujibu maswali

Katika kijiji cha Poromoka paliishi mzee mmoja kikongwe aliyekuwa na mke wake aliyekuwa amekula chumvi
nyingi pia. Mzee kibuku alipendana na mkewe Kabiri kama mate na ulimi. Daima waliandamana kila mahali walikoenda
Kazi ya Kibuku ilikuwa kuchunga kondoo na kuwatafuta majani ya viazi vitamu. Kabiri aliandamana naye
marishoni huku wanahadithiana na kucheka kama mwanamwali na barobaro waliokuwa wanachumbiana. Alipoenda
kuchuma majani ya mbuzi, Kabiri alienda na Kibuku, kukaa mbele yake na hadithi isiyotamataka kuendelea.
Kazi ya Kabiri ilikuwa kulimia viazi vitamu na kupika. Kibuku alimfuata Kabiri akienda shambani na pia jikoni
akipika na furaha ghaya ikawaandama kama kupe na mkia wa ngombe.
Watu wote kijijini waliwatazama hawa wawili wapendanao na kutamani maisha kama hayo. Hungesikia kilio
chochote kwa Kibuku na Kabiri kama ilivyokuwa desturi katika boma nyingine.
Siku moja mambo yalimwendea Kabiri segemnege. Saa nne asubuhi Kibuku akaanza maumivu ambayo
hayakukawia nusu saa, Kibuku akaenda zake jongomeo Kabiri akatazama marehemu kwa huzuni huku akiwaza na
kuwazua kile ambacho angefanya. Waja wakaanza kuja kuitikia wito maana kifo kilikuwa kimebisha kijijini Saa nane
mchana Kabiri akajilaza kando na maiti ya mmewe Kibuku na bila kukawia akasema kwa sauti ya chini kama aliyekuwa
ana mnong’oneza mumewe.  “Kibuku umeniaibisha” na mara akakata roho pia.


31.	Kibuku na mkewe walipendana sana kwa
sababu
A. walikufa siku moja
B. walikuwa vikongwe
C. waliandama kila mahali
D. waligawana kazi
32.	Kazi ya Kabiri ilikuwa_______
A. kuchunga	B. kupika
C. kuchuna majani	D. kupalilia batata
33.	Neno mwanamwali limepigiwa mstari katika
taarifa. Maanake ni_______
A. msichana ambaye bado hajaoelewa
B. msichana aliyeolewa majuzi
C. msichana asiyefikisha umri wa kuolewa
D. msichana mrembo
34.	Watu kijijini walitamani kuwa na _______
kama Kibuku na Kafiri.
A. kazi	B. miaka
C. upendo	D. mifugo
35.	Wanakijiji walikuwa na_______tofauti na
Kibuku na Kabiri.
A. mzozo	B. upendo
C. fitina	D. mifugo
36.	Kwenda jongomeo ni sawa na _____
A. kufariki	B. kuoa
C. kulima	D. kucheka

37.       Mambo yalimwendea Kabiri segemnege
Badala ya neno segemnege tunaweza sema
__________
A. vizuri                       B. kombo
C. laini                         D. salamu
38.       Kwa nini wanakijiji walianza kuingia kwa
Kibuku. Kwa sababu ya _____________
A. arusi                        B. sherehe
C. kazi                         D. matanga
39.       Ni kweli kusema kwamba
A. kijiji kilikuwa na mazishi ya watu wawili
B. kijiji kiliombeleza kwa sababu ya Kibuku
pekee
C. wana kijiji hawakuja kuomboleza
D. mahaba baina ya Kibuku na Kabiri
yalikuwa haba
40.       Yaonekana Kabiri aliandaa kifo chake kwa
sababu____
A. alilia alipoaga Kibuku
B. alitazama Kibuku kwa huzuni
C.Alijilaza wima kando ya maiti
D. Alikataa kwenda shambani alipoaga
Kibuku

Soma taarifa ifuatayo kisha jibu maswali 41-50
Habari zilikuwa zimeenea kote kijijini ya kwamba Malaika alikuwa anaugua. Ugonjwa wenyewe ulikuwa
hautajiki maana hakuna aliyekubaliwa kutaja kimila. Hii ni kwa sababu watu wote walijua Malaika amechungulia
Kaburi kutokana na ugonjwa huo wa aibu. Watu walinong’onezana pasipo anayetaka kuinua sauti.
Jumapili saa nane Malaika akashuka kutoka Matwana moja. Hakuna aliyemkimbilia kama ilivyokuwa hapo
awali. Watu walimtoroka asipate wakamkaribisha nyumbani. Lakini kama wasemavyo wahenga uchungu wa mwana
aujuaye ni mama. Mamake Malaika akamkimbilia mwanaye na kumkumbatia kwa upendo.
“Karibu mwanangu uhali gani? mama akamuamkua
“Ni mzima mama ila tu kazi imenizidi ndiposa sikuweza kuingia mapema Malaika akajibu.
Baada ya kuandaliwa chajio mama alizungumza na mwanaye aliyepigwa na butwaa kusikia uvumi uliokuwa
ukienezwa kote kijijini. Alilala akiwaza na kuwazua ni yapi yaliyo wapata watu wa kijiji kile.
Asubuhi iliyofuatia, Malaika aliamka bukrata na mapema akaandamana na ninaye hadi Zahanatini alipoomba
apimwee. Tabibu hakukawia baada ya mawaidha aliyompa Malaika na kisha kamtoa damu ili iende ikapimwe. Matokeo
yaliyotolewa adhuhuri ambapo kicheko cha daktari kilimfunulia kuwa mambo yalikuwa shwari.
Malaika hauna ukimwi Hauna virusi vyovyote, U mzima kama kigogo’ daktari alimwambia.
Malaika aliruka kwa furaha na mamake pia akafurahi ghaya. Kijiji chote kikaelewa matokeo na aibu ikawa
kwa aliyeanzisha uvumi.
Lakini ni nani?


41.	Habari zipi zilikuwa zimeenea kijijini?
A. Malaika anarejea nyumbani
B. Malaika ameenda hospitalini
C. Malaika amepiga ndoo teke
D. Malaika anaugua ugonjwa mbaya
42.	Methali ambayo ingetumika badala ya
‘Uchungu wa mwana aujuaye ni mzazi’ ni____
A. Adhabu ya kaburi aijuaye ni maiti
B. Damu nzito kuliko maji
C. Ukiona vyaelea vimeundwa
D. Fuata nyuki ule asali
43.	Ni jambo gani linalotuonyesha kwamba
Malaika alikuwa akifanya kazi mbali na
nyumbani?
A. Kushuka kutoka katika matwana
B. Kuelezea kazi imemzidi hadi kukawia
C. kutokimbiliwa na watu
D. kuandaliwa chajio na mamake
44.	Watu walikuwa wanashuku Malaika anaugua
ugonjwa gani?
A. ukimwi	B. kifaduro
C. malaria	D. kifua kikuu
45.	Kwa nini watu waliogopa kumkaribia Malaika
kama ilivyo kuwa desturi?
A. waliona Malaika hana shughuli na wao
B. Maliogopa mamake malaika
C. walimchukia malaika
D. Waliogopa kuambukizwa ugonjwa alionao

46.       Neno lingine lenye maana sawa na matwana ni
A. basi                         B. lori
C. matatu                     D. boda boda
47.       Nini kilicho mwonyesha Malaika mambo
yalikuwa mazuri?
A. Kule kukumbatiwa na mamake
B. Mazungumzo baina yake na mamake jioni
C. Kuamua kutembea hospitalini
D. Daktari kuonekana ana kicheko alipoleta
matukio
48.       Neno la mwisho katika habari hii ni “Lakini
ni nani’ hii inamaanisha kuwa
A. kila mmoja alimjua aliyeanzisha ule uvumi
B. hakuna mwenye angesemwa alianzisha
uvumi
C. daktari angetajwa kama aliyeanzisha
uvumi
D. Malaika mwenyewe ndiye aliyejiroga na
uvumi
49.       Maana ya neno ‘Uvumi’ kama lilivyo tumika
katika habari ni______
A. maneno ya kijijini
B. upepo wa watu wa kijiji
C. habari kuhusu ugonjwa wa ukimwi
D. habari isiyo na ukweli
50.       Kichwa kinachofaa habari hii zaidi ni______
A. Uvumi                     B. Ukimwi
C. Malaika                   D. Zahanati
